
GOUVÈNÈ CUOMO ANONSE PWOCHEN FAZ NAN KANPAY SANSIBILIZASYON KONBAT EWOYIN AK ABI 

MEDIKAMAN PRESKRIPSYON NAN TOUT ETA  

 

Mesaj yo afiche sou Otowout, sistèm transpò ak sant dacha; sou entènèt ak nan televizyon PSA pou l 

difize nan tout Eta  

 

Gouvènè Andrew M. Cuomo jodia te anonse pwochen faz nan kanpay sansibilizasyon nan tout eta 

#CombatHeroin ak Abi Medikaman Preskripsyon pou adrese epidemi opyòd nan New York. Kanpay la 

gen ladan mesaj sou tablo afichaj, postè, piblisite sou entènèt, medya sosyal ak komèsyal ki pral difize 

toupatou nan eta pandan kat semèn. Mesaj la avèti ke sidozaj alkòl ak abi medikaman preskripsyon 

opyòd se souvan yon pòt louvri pou itilize ewoyin, e li refere moun yo ki adikte ki bezwen èd 24èdtan 

nan Eta New York nan liy telefòn HOPE. 

 

“Efò nou pou konbat ewoyin ak abi medikaman preskripsyon ap ogmante sansibilizasyon epi ede sove 

lavi nan kominote yo toupatou nan New York,” Gouvènè Cuomo te deklare. “Adiksyon ewoyin ka 

kòmanse souvan avèk lòt fòm itilizasyon dwòg – e avèk nouvo faz sa nan kanpay pou konbat ewoyin 

nan, nap travay pou kraze sik abi sa anvan li kòmanse.” 

 

Kanpay Abi Medikaman Preskripsyon ak Konbat Ewoyin ap lanse piblisite sou entènèt ki pral parèt sou 

medya sosyal yo ak sitwèb ke yo chwazi, e lap gen ladan piblisite ki souliye mesaj la, “Nenpòt moun ka 

adikte pandan yon peryòd – toutfwa gen èd ki disponib” kap difize sou rezo ak estasyon televizyon kab 

yo. Ou ka wè videyo ki itilize pou difizyon piblisite sou entènèt LA. 

 

Postè sansibilizasyon pral parèt sou Ferry Staten Island, liy tren Staten Island, Tren Long Island Rail Road, 

ak nan estasyon Amtrak ke yo chwazi ak sant dacha nan Poughkeepsie ak nan Konte Rockland. Tablo 

afich kanpay la pral parèt sou otowout yo nan Konte Albany, Binghamton, Buffalo, Rochester, Syracuse 

ak Westchester. Ou ka wè yon foto modèl postè ak tablo afich yo LA ak LA . 

 

Komisyonè Biwo Sèvis Abi Sibtans ak Alkòl Eta New York Arlene González-Sánchez te deklare, “Etid te 

montre ke itilizasyon alkòl ka yon pòt dantre pou itilizasyon medikaman preskripsyon yo, ewoyin ak lòt 

dwòg ilegal, espeyalman lakay jèn moun. Anpil nan jèn moun yo ki parèt nan kanpay PSA yo ak sitwèb 

videyo istwa reyèl te pataje ke pwogresyon yo nan ewoyin souvan te kòmanse avèk alkòl ak konprime 

pou doulè. Kanpay sa ap ede voye mesaj la bay moun kap bwè ki pa gen laj, abi alkòl, ak itilizasyon dwòl 

ilegal ka rapidman echape a tout kontwòl ki lakoz nan adiksyon grav ak konsekans ki devastatè.”  

 

#CombatHeroin website Sit entènèt Combat Heroin nan pou kounye a gen 22 videyo Nouyòkè kap 

esplike dirèkteman kijan yomenm oubyen moun pa yo te rive nan adiksyon ewoyin oubyen opyòd sou 

preskripsyon ak devastasyon adiksyon yo te lakòz. Yo pral itilize kat nan videyo sa yo nan piblisite 

televizyon. 

 

Cortney, yon jèn madam kap retabli nan adiksyon ewoyin ki parèt nan yon campaign PSA, te deklare, 

“Mwen te gen laj 15 lane lè mwen te premye eseye alkòl. Sa a pat dire lontan jiskaske li te pwogrese pou 

mariwana. Se yon kesyon de mwa mwen tap itilize konprime pandan tout jounen e nan moman mwen 

te gen laj 17 ane mwen te eseye ewoyin pou premye fwa.” Jodia, apre Cortney te fin resevwa tretman ak 

sipò, li se yon ajan nan pwogram nasyonal pou Jèn Moun nan Rekiperasyon ak yon egzanp vivan ki 

montre ke rekiperasyon reyèl.  

 

Adiksyon Ewoyin ak abi preskripsyon opyòd yo se pwoblèm nasyonal ki pèsistan ki plonje kominote yo 

byen fon nan New York e li afekte pi pwofondeman jèn adilt yo. Daprè Sant pou Kontwòl Maladi, preske 

15,000 moun mouri chak ane nan sidozaj ki enplike medikaman preskripsyon pou doulè nan tout peyi a, 

e preske 4,400 moun te mouri ane pase nan itilizasyon ewoyin – double chif 2011 lan. Nan 2014, te gen 

plis pase 118,000 admisyon nan pwogram tretman ki sètifye nan Eta New York pou abi ewoyin ak abi 

preskripsyon opyòd – yon ogmantasyon 17.8% sou 2009. Pi gwo ogmantasyon nan admisyon opyòd 

pandan tan sa te gen pasyan laj 18 a 34 ane. 

 

Gouvènè Cuomo te fè pwoblèm sa vini yon priyorite e li te aplike mezi agresif pou ede Nouyòkè yo 

adrese adiksyon ewoyin ak abi preskripsyon opyòd. Gouvènè a te lanse kanpay #CombatHeroin 

campaign nan mwa septanm 2014 pou enfòme epi edike Nouyòkè yo sou risk ewoyin ak itilizasyon 

opyòd sou preskripsyon siy avètisman adiksyon yo ak resous ki disponi pou ede. Anplis, Gouvènè a te 

lanse premye pwoogram pwolonje fòmasyon premye sekouris yo ki anpati egzije ke chak ofisye polis 

SUNY AK CUNY jwenn fòmasyon pou reponn a yon sidozaj opyòd lè yo itilize Narcan. Plis pase 40,000 

Nouyòkè kounye a fòme – sa ki gen ladan preske 3,800 ofisye lapolis – e yo te sove lavi plis pase 1,100 

moun. 

 

Nouyòkè yo ka chèche enfòmasyon sou prevansyon, tretman ak gerizon sou sit entènèt #CombatHeroin 

website oswa nan telefòn nan Liy HOPE eta a nan 1-877-846-7369. Wap jwenn yon lis founisè ki bay 

tretman nan Eta New York disponib la. 

 

Yo ankouraje Nouyòkè yo ki ta renemn ede pou pataje postè yo, tablo afichaj, ak PSA yo nan kominote 

lokal yo oswa vin pran fòmasyon nan repons sidozaj anti-opyòd. Materyèl kanpay konbat Ewoyin enkli 

fèy enfòmasyon ak depliyan enfòmasyon, disponib nan lang Angle, Panyòl ak Ris sou sitwèb 

#CombatHeroin. Enfòmasyon sou fòmasyon sidozaj anti-opyòd disponib la. 

